
无政府共产党之目的与手段 （源圆园）⋯⋯⋯⋯⋯⋯⋯⋯⋯⋯⋯

邹摇容 （源圆源）⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯

革命军（节选） （源圆源）⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯

朱执信 （源猿猿）⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯

论满洲虽欲立宪而不能 （源猿猿）⋯⋯⋯⋯⋯⋯⋯⋯⋯⋯⋯⋯⋯

论社会革命当与政治革命并行 （源猿苑）⋯⋯⋯⋯⋯⋯⋯⋯⋯⋯

后记 （源源怨）⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯⋯

说明：龚自珍、魏源、洪秀全、洪仁玕、冯桂芬、王韬、郑观应、何启、胡礼垣部

分由杨维灵选编，其余部分均由刘集林选编。

书书书

龚自珍

龚自珍（员苑怨圆—员愿源员），字璱人，号定盦。乾隆五十七年七月初五
（员苑怨圆年愿月圆圆日）生于浙江仁和（今杭州）。出身于官宦世家，自幼从
外祖父段玉裁学习文字学和汉学。由于受社会危机的刺激，在青年时期

即“贯串百家，究心经世之务”。后受清代经学家刘逢禄（员苑苑远—员愿圆怨）等
人影响，研究《公羊》“微言大义之学”。此外，他还从江铁芳君等人学佛，

信奉天台宗。圆远岁中举，后来屡次落第，到猿苑岁才考中进士，曾任内阁
中书、宗人府主事、礼部主事等职。道光十九年（员愿猿怨年）辞官回原籍。
道光二十一年（员愿源员年）卒于丹阳云阳书院。
下面的资料引自《龚自珍全集》，龚自珍著，王佩诤校，上海古籍出版

社，员怨苑缘年。

明良论三

敷奏而明试，吾闻之乎唐、虞；书贤而计廉，吾闻之乎成周。累日以为

劳，计岁以为阶，前史谓之停年之格，吾不知其始萌芽何帝之世，大都三代

以后可知也。

今之士进身之日，或年二十至四十不等，依中计之，以三十为断。翰

林至荣之选也，然自庶吉士至尚书，大抵须三十年或三十五年；至大学士

又十年而弱。非翰林出身，例不得至大学士。而凡满洲、汉人之仕宦者，

大抵由其始宦之日，凡三十五年而至一品，极速亦三十年。贤智者终不得

越，而愚不肖者亦得以驯而到。此今日用人论资格之大略也。

夫自三十进身，以至于为宰辅、为一品大臣，其齿发固已老矣，精神固

已惫矣，虽有耆寿之德，老成之典型，亦足以示新进；然而因阅历而审顾，

因审顾而退葸，因退葸而尸玩，仕久而恋其籍，年高而顾其子孙，傫然终

日，不肯自请去。或有故而去矣，而英奇未尽之士，亦卒不得起而相代。

此办事者所以日不足之根原也。

城东谚曰：“新官忙碌石子，旧官快活石狮子。”盖言夫资格未深之
人，虽勤苦甚至，岂能冀甄拔？而具形相向坐者数百年，莫如柱外石狮子，

·员·

论资当最高也。如是而欲勇往者知劝，玩恋者知惩，中材绝侥幸之心，智

勇甦束缚之怨，岂不难矣！至于建大猷，白大事，则宜乎更绝无人也。其

资浅者曰：“我积俸以俟时，安静以守格，虽有迟疾，苟过中寿，亦冀终得尚

书、侍郎；奈何资格未至，哓哓然以自丧其官为？”其资深者曰：“我既积俸

以俟之，安静以守之，久久而危致乎是；奈何忘其积累之苦，而哓哓然以自

负其岁月为？”其始也，犹稍稍感慨激昂，思自表见；一限以资格，此士大夫

所以尽奄然而无有生气者也。当今之弊，亦或出于此，此不可不为变通者

也。

明良论四

庖丁之解牛，伯牙之操琴，羿之发羽，僚之弄丸，古之所谓神技也。戒

庖丁之刀曰：“多一割亦笞汝，少一割亦笞汝。”靭伯牙之纟玄曰：“汝今日必

志于山，而勿水之思也！”矫羿之弓，捉僚之丸曰：“东顾勿西逐，西顾勿东

逐！”则四子者皆病。人有疥癣之疾，则终日抑搔之，其疮痏，则日夜抚摩

之，犹惧未艾，手欲勿动不可得；而乃卧之以独木，缚之以长绳，俾四肢不

可以屈伸，则虽甚痒且甚痛，而亦冥心息虑以置之耳。何也？无所措术故

也。

律令者，吏胥之所守也；政道者，天子与百官之所图也。守律令而不

敢变，吏胥之所以待立而体卑也；行政道而惟吾意所欲为，天子百官之所

以南面而权尊也。为天子者，训迪其百官，使之共治吾天下，但责之以治

天下之效，不必问其若之何而以为治，故唐、虞、三代之天下无不治。治天

下之书，莫尚于六经。六经所言，皆举其理、明其意，而一切琐屑牵制之

术，无一字之存，可数端瞭也。

约束之，羁縻之，朝廷一二品之大臣，朝见而免冠，夕见而免冠，议处、

察议之谕不绝于邸钞。部臣工于综核，吏部之议群臣，都察院之议吏部

也，靡月不有。府州县官，左顾则罚俸至，右顾则降级至，左右顾则革职

至，大抵逆亿于所未然，而又绝不斠画其所已然。其不罚不议者，例之所

得行者，虽亦自有体要，然行之无大损大益。盛世所以期诸臣之意，果尽

于是乎？恐后之有识者，谓率天下之大臣群臣，而责之以吏胥之行也。一

越乎是，则议处之，察议之，官司之命，且倒悬于吏胥之手。彼上下其手，

以处夫群臣之不合乎吏胥者，以为例如是，则虽天子之尊，不能与易，而群

·圆·

臣果相戒以勿为官司之所为矣。夫聚大臣群臣而为吏，又使吏得以操切

大臣群臣，虽圣如仲尼，才如管夷吾，直如史鱼，忠如诸葛亮，犹不能以一

日善其所为，而况以本无性情、本无学术之侪辈邪？

伏见今督、抚、司、道，虽无大贤之才，然奉公守法畏罪，亦云至矣，蔑

以加矣！使奉公守法畏罪而遽可为治，何以今之天下尚有几微之未及于

古也？天下无巨细，一束之于不可破之例，则虽以总督之尊，而实不能以

行一谋，专一事。夫乾纲贵裁断，不贵端拱无为，亦论之似者也，然圣天子

亦总其大端而已矣。至于内外大臣之权，殆亦不可以不重。权不重则气

不振，气不振则偷，偷则敝。权不重则民不畏，不畏则狎，狎则变。待其敝

且变，而急思所以救之，恐异日之破坏条例，将有甚焉者矣。

古之时，守令皆得以专戮，不告大官，大官得以自除辟吏；此其流弊，

虽不可胜言，然而圣智在上，今日虽略仿古法而行之，未至擅威福也。仿

古法以行之，正以救今日束缚之病。矫之而不过，且无病，奈之何不思更

法，琐琐焉，屑屑焉，惟此之是行而不虞其陊也？圣天子赫然有意千载一

时之治，删弃文法，捐除科条，裁损吏议，亲总其大纲大纪，以进退一世，而

又命大臣以所当为，端群臣以所当从。内外臣工有大罪，则以乾断诛之，

其小故则宥之，而勿苛细以绳其身。将见堂廉之地，所图者大，所议者远，

所望者深，使天下后世，谓此盛世君臣之所有为，乃莫非盛德大业，而必非

吏胥之私智所得而仰窥，则万万世屹立不败之谋，实定于此。

乙丙之际箸议第七

夏之既夷，豫假夫商所以兴，夏不假六百年矣乎？商之既夷，豫假夫

周所以兴，商不假八百年矣乎？无八百年不夷之天下，天下有万亿年不夷

之道。然而十年而夷，五十年而夷，则以拘一祖之法，惮千夫之议，听其自

陊，以俟踵兴者之改图尔。

一祖之法无不敝，千夫之议无不靡，与其赠来者以劲改革，孰若自改

革？抑思我祖所以兴，岂非革前代之败耶？前代所以兴，又非革前代之败

耶？何莽然其不一姓也？天何必不乐一姓耶？鬼何必不享一姓耶？奋

之！奋之！将败则豫师来姓，又将败则豫师来姓。《易》曰：“穷则变，变

则通，通则久。”非为黄帝以来六七姓括言之也，为一姓劝豫也。

·猿·

乙丙之际箸议第九

吾闻深于《春秋》者，其论史也，曰：书契以降，世有三等；三等之世，

皆观其才；才之差，治世为一等，乱世为一等，衰世别为一等。

衰世者，文类治世，名类治世，声音笑貌类治世。黑白杂而五色可废

也，似治世之太素；宫羽淆而五声可铄也，似治世之希声；道路荒而畔岸隳

也，似治世之荡荡便便；人心混混而无口过也，似治世之不议。左无才相，

右无才史，阃无才将，痒序无才士，陇无才民，廛无才工，衢无才商，抑巷无

才偷，市无才驵，薮泽无才盗：则非但鲜君子也，抑小人甚鲜。当彼其世

也，而才士与才民出，则百不才督之，缚之，以至于戮之。戮之非刀，非锯，

非水火；文亦戮之，名亦戮之，声音笑貌亦戮之。戮之权不告于君，不告于

大夫，不宣于司市，君大夫亦不任受。其法亦不及要领，徒戮其心，戮其能

忧心、能愤心、能思虑心、能作为心、能有廉耻心、能无渣滓心。又非一日

而戮之，乃以渐，或三岁而戮之，十年而戮之，百年而戮之。才者自度将见

戮，则蚤夜号以求治；求治而不得，悖悍者则蚤夜号以求乱。夫悖且悍，且

睊然眮然以思世之一便已，才不可问矣，向之伦有辞矣。然而起视其
世，乱亦竟不远矣。是故智者受三千年史氏之书，则能以良史之忧忧天

下，忧不才而庸，如其忧才而悖；忧不才而众怜，如其忧才而众畏。履霜之

，寒于坚冰，未雨之鸟，戚于飘摇，痹痨之疾，殆于痈疽，将萎之华，惨于
槁木。三代神圣，不忍薄谲。士勇夫，而厚豢驽羸，探世变也，圣之至也。

尊摇隐

将与汝枕高林，藉丰草，去沮洳，即荦确，第四时之荣木，瞩九州之神

皋，而从我嬉其间，则可谓山中之傲民也已矣。仁心为干，古义为根，九流

为华实，百氏为柂藩，枝叶昌洋，不可殚论，而从我嬉其间，则可谓山中之

悴民也已矣。

闻之古史氏矣，君子所大者生也，所大乎其生者时也。是故岁有三

时：一曰发时，二曰怒时，三曰威时；日有三时：一曰蚤时，二曰午时，三曰

昏时。

·源·


 中国社会思想史资料选辑 ┉┉┉┉



夫日胎于溟涬，浴于东海，徘徊于华林，轩辕于高闳，照耀人之新沐

濯，沧沧凉凉，不炎其光，吸引清气，宜君宜王，丁此也以有国，而君子适生

之，入境而问之，天下法宗礼、族归心，鬼归祀，大川归道，百宝万货，人功

精英，不翼而飞，府于京师。山林冥冥，但有鄙夫皂隶所家，虎豹食之，曾

不足悲。

日之亭午，乃炎炎其光，五色文明，吸饮和气，宜君宜王；丁此也以有

国，而君子适生之，入境而问之，天下法宗礼，族修心，鬼修祀，大川修道，

百宝万货，奔命涌塞，喘车牛如京师。山林冥冥，但有窒士，天命不犹，与

草木死。

日之将夕，悲风骤至，人思灯烛，惨惨目光，吸饮莫气，与梦为邻，未即

于床；丁此也以有国，而君子适生之，不生王家，不生其元妃、嫔嫱之家，不

生所世世豢之家，从山川来，止于郊。而问之曰：何哉？

古先册书，圣智心肝、人功精英、百工魁杰所成，如京师，京师弗受也，

非但不受，又裂而磔之。丑类呰窳，诈伪不材，是辇是任，是以为生资，则

百宝咸怨，怨则反其野矣。贵人故家蒸尝之宗，不乐守先人之所予重器；

不乐守先人之所予重器，则窭人子篡之，则京师之气泄；京师之气泄，则府

于野矣。如是则京师贫；京师贫，则四山实矣。古先册书，圣智心肝，不留

京师，蒸尝之宗之子孙，见闻姘婀，则京师贱；贱则山中之民，有自公侯者

矣。如是则豪杰轻量京师；轻量京师，则山中之势重矣。如是则京师如鼠

壤；如鼠壤，则山中之壁垒坚矣。京师之日苦短，山中之日长矣。风恶，水

泉恶，尘霾恶，山中泊然而和，冽然而清矣。人攘臂失度，啾啾如蝇虻，则

山中戒而相与修娴靡矣。朝士寡助失亲，则山中之民，一啸百吟，一呻百

问疾矣。朝士僝焉偷息，简焉偷活，侧焉徨徨商去留，则山中之岁月定矣。

多暴侯者，过山中者，生钟虡之思矣。童孙叫呼，过山中者，祝寿耆之毋遽

死矣。其祖宗曰：“我无余荣焉，我以汝为殿矣。”其山林之神曰：“我无余

怒焉，我以汝为殿矣。”俄焉寂然，灯烛无光，不闻余言，但闻鼾声，夜之漫

漫，鹖旦不鸣，则山中之民，有大音声起，天地为之钟鼓，神人为之波涛矣。

是故民之丑生，一纵一横：旦暮为纵，居处为横，百世为纵，一世为横，

横收其实，纵收其名。之民也，壑者欤？邱者欤？垤者欤？避其实者欤？

能大其生以察三时，以宠灵史氏，将不谓之横天地之隐欤？闻之史氏矣，

曰：“百媚夫，不如一猖夫也；百酣民，不如一瘁民也；百瘁民，不如一之民

也。”则又问曰：“之民也，有待者耶？无待者耶？”应之曰：“有待。”“孰

待？”“待后史氏。”“孰为无待？”应之曰：“其声无声，其行无名，大忧无蹊
·缘·

辙，大患无畔涯，大傲若折，大瘁若息，居之无形，光景煜爚，捕之杳冥，后

史氏欲求之，七反而无所睹也。”悲夫！悲夫！夫是以又谓之纵之隐。

平摇均摇篇

龚子曰：有天下者，莫高于平之之尚也，其邃初乎！降是，安天下而

已；又降是，与天下安而已；又降是，食天下而已。最上之世，君民聚醵然。

三代之极其犹水，君取盂焉，臣取勺焉，民取卮焉。降是，则勺者下侵矣，

者上侵矣。又降，则君取一石，民亦欲得一石，故或涸而踣。石而浮，则
不平甚；涸而踣则又不平甚。有天下者曰：吾欲为邃初，则取其浮者而挹

之乎？不足者而注之乎？则咈然喙之矣。大略计之，浮不足之数相去愈

远，则亡愈速、去稍近，治亦稍速。千万载治乱兴亡之数，直以是券矣。

人心者，世俗之本也；世俗者，王运之本也。人心亡则世俗坏，世俗坏

则王运中易。王者欲自为计，盍为人心世俗计矣。有如贫相轧，富相耀；

贫者阽，富者安；贫者日愈倾，富者日愈壅。或以羡慕，或以愤怨，或以骄

汰，或以啬吝。浇漓诡异之俗，百出不可止。至极不祥之气，郁于天地之

间。郁之久，乃必发为兵隧，为疫疠，生民噍类，靡有孑遗，人畜悲痛，鬼神

思变置。其始，不过贫富不相齐之为之尔。小不相齐，渐至大不相齐；大

不相齐，即至丧天下。呜呼！此贵乎操其本源，与随其时而剂调之。

上有五气，下有五行，民有五丑，物有五才，消焉息焉，渟焉决焉，王心

而已矣。是故古者天子之礼，岁终，太师执律而告声；月终，太史候望而告

气。东无水，西无财，南无粟，北无土，南无民，北无风，王心
则平，听平乐，百僚受福。其诗有之曰：“秉心塞渊，马来牝三千。”王心诚深

平，畜产且腾跃众多，而况于人乎？又有之曰：“皇之池，其马贲欠沙，皇人威

仪。”其次章曰：“皇之泽，其马喷玉，皇人受谷。”言物产蕃庶，故人得肄威

仪，茹内众善，有善名也。太史告曰：东有水，西有财，南有粟，北有
土，南有民，北有风，王心则不平，听倾乐，乘欹车，握偏衔，百僚受
戒，相天下之积重轻者而变易之。其《诗》有之曰：“相其阴阳，观其流

泉。”又曰：“度其夕阳。”言营度也。故积财粟之气滞，滞多雾，民声苦，苦

伤惠；积民之气淫，淫多雨，民声嚣，嚣伤礼义；积土之气耗，耗多日，民声

浊，浊伤智。积水积风，皆以其国瘥昏，官所掌也。

且夫继丧亡者，福禄之主，继福禄者，危迫之主。语百姓曰：尔惧兵燹

乎？则将起其高曾于九京而问之；惧荒饥乎？则有农夫在。上之继福禄

之盛者难矣哉。龚子曰：可以虑矣，可以虑，可以更，不可以骤。

且夫唐、虞之君，分一官，事一事，如是其谆也。民固未知贸迁，未能

相有无，然君已惧矣。曰：后世有道吾民于富者，道吾民于贫者，莫如我自

富贫之，犹可以收也。其诗曰：“不识不知，顺帝之则。”夫尧固甚虑民之

识知，莫如使民不识知，则顺我也。水土平矣，男女生矣，三千年以还，何

底之有？彼富贵至不急之物，贱贫者犹且筋力以成之，岁月以靡之，舍是

则贱贫且无所托命。然而五家之堡必有肆，十家之村必有贾，三十家之城

必有商。若服妖之肆，若食妖之肆，若玩好妖之肆，若男子伊唔求爵禄之

肆，若盗圣贤市仁义之肆，若女子鬻容之肆，肆有魁，贾有枭，商有贤桀，其

心皆欲并十家、五家之财而有之。其智力虽不逮，其号既然矣。然而有天

下者更之，则非号令也。有四挹四注：挹之天，挹之地，注之民；挹之地，注

之天，注之地；挹之天，注之地；挹之地，注之天。其诗曰：“挹彼注兹，可以

饣奔饣喜”；“岂弟君子，民之父母”。有三畏：畏旬、畏月、畏岁。有四不畏：大

言不畏，细言不畏，浮言不畏，挟言不畏。而乃试之以至难之法，齐之以至

信之刑，统之以至澹之心。龚子曰：有天下者，不十年几于平矣。

农摇宗

龚子渊渊夜思，思所以探简经术，通古近，定民生，而未达其目也。

曰：古者未有后、王、君、公，始有之而人不骇者何？古者未有礼、乐、刑法

与礼、乐、刑法之差，始有之而人不疑惧者何？古者君若父若兄同亲者何？

君若父若兄同尊者何？尊亲能长久者何？古之为有家，与其为天下，一以

贯之者何？古之为天下恒视为有家者何？

生民之故，上哉远矣。天谷没，地谷茁，始贵智贵力。有能以尺土出

谷者，以为尺土主；有能以倍尺若十尺、百尺出谷者，以为倍尺、十尺、百尺

主；号次主曰伯。帝若皇，其初尽农也，则周之主伯欤？古之辅相大臣尽

农也，则周之庸次比耦之亚旅欤？

土广而谷众，足以芘其子，力能有文质祭享报本之事，力能致其下之

称名，名之曰礼、曰乐、曰刑法。儒者失其情，不究其本，乃曰天下之大分

自上而下。吾则曰：先有下，而渐有上。下上以推之，而卒神其说于天，是

故本其所自推也，夫何骇？本其所自名也，夫何疑何惧？

儒者曰：天子有宗，卿大夫公侯有宗，惟庶人不足与有宗。吾则曰：礼

莫初于宗，惟农为初有宗。上古不讳私，百亩之主必子其子；其没也，百亩

之亚旅必臣其子；余子必尊其兄，兄必养其余子。父不私子则不慈，子不

业父则不孝，余子不尊长子则不悌，长子不赡余子则不义。长子与余子不

别，则百亩分；数分则不长久，不能以百亩长久则不智。农之始，仁孝悌义

之极，礼之备，智之所自出，宗之为也。百亩之农，有男子二，甲为大宗，乙

为小宗。小宗者，帝王之上藩，实农之余夫也。有小宗之余夫，有群宗之

余夫。小宗有男子二，甲为小宗，乙为群宗。群宗者，帝王之群藩也。余

夫之长子为余夫。大宗有子三、四人，若五人，丙、丁为群宗，戊闲民。小

宗余夫有子三人，丙闲民。群宗余夫有子二人，乙闲民。闲民使为佃。闲

民之为佃，帝王宗室群臣也。古者无文，用掸稽而可知也。

请定后王法：

百亩之田，不能以独治，役佃五；余夫二十五亩，亦不能以独治，役佃

一。大凡大宗一，小宗若群宗四，为田二百亩，则养天下无田者九人。然

而天子有田十万亩，则天下无田亦不饥为盗者，四千有五百人。大县田四

十万，则农为天子养民万八千人，十一之赋尚不与。非以德君也，以德而

族；非以德族也，以食有力者。佃非仰食吾宗也，以为天下出谷。然而有

天下之主，受是宗之福矣。

百亩之宗，以十一为宅，以十一出租税奉上。宅不十一，则不足以容

鱼菽之祭，不足以容舂揄；税不十一，则不足以为天子养官属及选举之士。

以十一食族之佃，佃不食十一，则无以戚期功。以十一奉上，谊亦薄矣；以

十一戚期功，恩亦杀矣。圣者立法，以中下齐民，不以上齐民。

大宗有十口，实食三十亩，桑、苧、木棉、竹、漆、果蓏十亩，粜三十亩，

以三十亩之粜治家具。家具始于缚帚，缚箨以为帚，冶泥以为釜，厥价陶

三之，机杼四之，灯五之，祭豆七之。米斗直葛布匹，绢三之，木棉之布视

绢，皆不得以澹泉货。百家之城有货百两，十家之市，有泉十绳，裁取流通

而已。则衣食之权重，则泉货之权不重，则天下之本不浊。本清而法峻，

诛种艺食妖辣地膏者，枭其头于陇，没其三族为奴。

宗为余夫请田，则关大吏。佃同姓不足，取诸异姓，为变法，关群吏。

丰凶、肥硗、寡庶、易不易，法不尽同，关群吏。国有大事以宗徙。徙政关

大吏。

余夫家五口，宅五亩，实食十亩，以二亩半税，以二亩半食佃，以二亩

半治蔬苧，以二亩半粜，自实食之外，宅、税、圃、粜、佃，五者毋或一废。

